საგანი ,,სახვითი და გამოყენებითი ხელოვნება“ 
საბაზო საფეხური - VII – IX კლასები
გთავაზობთ კომპლექსური დავალებების ბანკს საგნისთვის ,,სახვითი და გამოყენებითი ხელოვნება“.
მესამე თაობის ეროვნული სასწავლო გეგმის მოთხოვნებია:
· სასწავლო პროცესის ორიენტირება გრძელვადიან მიზნებზე;
· სასწავლო პროცესის დაფუძნება კონსტრუქტივიზმის პრინციპებზე;
· ფუნქციურ-კომპონენტური უნარების განვითარების ხელშეწყობა;
· ზრუნვა სასკოლო გარემოს განვითარებაზე.
ყველა ამ მოთხოვნის რეალიზება საკლასო ოთახში შესაძლებელია კომპლექსური დავალების დანერგვით. 
როგორ უწყობს ხელს კომპლექსური დავალება გრძელვადიან მიზანზე ორიენტირებას? - თითოეულ კომპლექსურ დავალებაში მითითებულია, თუ რომელი სამიზნე ცნების/ცნებების და ქვეცნებების - ანუ გრძელვადიანი მიზნის გააზრებას, საფეხურის სტანდარტის რომელი შედეგების მიღწევას ემსახურება ეს დავალება. დავალებაში შეიძლება გამოკვეთილი იყოს კონკრეტული საკითხი ან ქვესაკითხი, რომელიც შეესაბამება გაკვეთილზე დასამუშავებელ ძირითად სასწავლო მასალას, კონტექსტს. 
როგორ უწყობს ხელს კომპლექსური დავალება კონსტრუქტივისტულ პრინციპებზე სასწავლო პროცესის დაფუძნებას? - ყველა კომპლექსურ დავალებაში დაკონკრეტებულია პროდუქტი, რომელიც უნდა შექმნას მოსწავლემ (მაგ.: პრაქტიკული ნამუშევარი - ნახატი, პოსტერი, ბუკლეტი და სხვ; ნამუშევრის კვლევა, ანალიზი - ესსე, მოხსენება-რეფერატი, პრეზენტაცია და სხვ.). ეს დავალება მოსწავლემ უნდა შექმნას ქვეცნებების სიღრმისეული შესწავლის, დამუშავების, კომპლექსურად, ერთობლივად გამოყენების შედეგად. პროდუქტის შექმნისას მასში ყველა იმ ცოდნის ტრანსფერი ხდება, რომელიც მოსწავლემ საკითხისა და ქვესაკითხის დამუშავებისას შეიძინა. 
თითოეულ კომპლექსურ დავალებას ახლავს ბულიტ-პოინტები ქუდის ქვეშ - ნაშრომში/ნაშრომის პრეზენტაციისას ხაზგასმით წარმოაჩინე. ეს ბულიტები არის კომპლექსური დავალების პირობასთან მიმართებით დაკონკრეტებული კრიტერიუმები, რომელზე მსჯელობაც და მუშაობაც ხელს უწყობს ცოდნის კონსტრუირებას სამიზნე ცნების მიმართულებით.
თითოეულ კომპლექსურ დავალებას ახლავს ძირითადი საკითხი. ეს არის ქეისი, რომლის გაანალიზებაც ხელს შეუწყობს მოსწავლეს კომპლექსური დავალების პირობის აღქმასა და შესრულებაში.
როგორ უწყობს ხელს კომპლექსური დავალება ფუნქციურ-კომპონენტური უნარების განვითარებას? - კომპლექსურ დავალებაზე მუშაობა გრძელდება რამდენიმე გაკვეთილის განმავლობაში. ამ პერიოდში მასწავლებელი ინტენსიურად თანამშრომლობს თითოეულ მოსწავლესთან შემდეგ საკითხებზე: როგორ მიმდინარეობს კომპლექსურ დავალებაზე მუშაობის პროცესი; რამდენად ეფექტურად ხდება სამიზნე ცოდნის კონსტრუირება. შედეგად, ყალიბდება პოზიტიური სასწავლო გარემო, რომელშიც მოსწავლე ურთიერთდაკავშირებულად იყენებს ყველა ფუნქციურ-კომპონენტურ უნარს: კრიტიკული აზროვნება, შემოქმედებითობა, კომუნიკაცია, კოლაბორაცია, მოქალაქეობა, ხასიათი/ნებელობა.
როგორ უწყობს ხელს კომპლექსური დავალება სკოლის საორგანიზაციო კულტურის განვითარებას/მის დაფუძნებას დემოკრატიის პრინციპებზე? - კომპლექსური დავალების შექმნაში, განხორციელებასა და მისი შედეგების გაანალიზების პროცესში უნდა ჩაერთოს სასკოლო საზოგადოება (კათედრა/კათედრები).

დოკუმენტის გამოყენება:
დოკუმენტში წარმოდგენილი კომპლექსური დავალებები წარმოადგენს მზა შუალედურ მიზნებს, რომლებიც მასწავლებლებს შეუძლიათ პირდაპირ ჩასვან სასწავლო პროცესში. თუმცა, ხშირ შემთხვევაში საჭირო შეიძლება გახდეს კომპლექსური დავალების ადაპტირება. კერძოდ:
· შემოთავაზებული პროდუქტის ჩანაცვლება სხვა პროდუქტით;
· ქვეცნებების რაოდენობის შემცირება ან გაზრდა;
· ძირითადი რესურსის ადაპტირება;
· კრიტერიუმების რაოდენობის შემცირება (მაგალითად სსსმ მოსწავლეებისთვის).

-
	თემატური ბლოკი - გარემო და ხელოვნება
თემა - გარემო - ადამიანის ინტერესის ობიექტი
საკითხი - გარემოს ასახვა

სამიზნე ცნება (1) -  სახვითი ხელოვნების მხატვრულ-გამომსახველობითი საშუალებები (ელემენტები) და ხერხები (პრინციპები) (შედეგი: 1,2,3,4)
ქვეცნებები - პრინციპები (კომპოზიციური განაწილება, წონასწორობა, პერსპექტივა (ხაზოვანი და ჰაეროვანი, სივრცე))
(1) 
სამიზნე ცნება (3) - სახვითი ხელოვნების დარგები და ჟანრები (შედეგი: 1,2,3,4)
ქვეცნებები -  ჟანრი (პეიზაჟი)

ქვესაკითხი - რეალური ან წარმოსახვითი პეიზაჟი


	საკვანძო შეკითხვა - როგორ შევქმნა რეალური ან წარმოსახვითი პეიზაჟი?

დახატე რეალური ან წარმოსახვითი პეიზაჟი. შექმენი გაწონასწორებული კომპოზიცია. სივრცე გადმოეცი ჰაეროვანი ან ხაზოვანი პერსპექტივის გამოყენებით.

ნაშრომში/ ნაშრომის პრეზენტაციისას ხაზგასმით წარმოაჩინე: 
· რომელი ჟანრის ნამუშევარი შექმენი? (სამ. ცნება 3) 
· რა მხატვრული ხარხები და საშუალებები გამოიყენე ჩანაფიქრის გადმოსაცემად? (სამ. ცნება 1)
· როგორ გააწონასწორე კომპოზიცია? (სამ. ცნება 1)
· როგორ გადმოეცი სივრცე, პერსპექტივა? (სამ. ცნება 1)


	ძირითადი რესურსი:
დავალების საკითხებთან და დასამუშავებულ ქვეცნებებთან დაკავშირებული თვალსაჩინოება, ცნობილი ხელოვნების ნიმუშები, თეორიული მასალა და სხვ.


-
	თემატური ბლოკი - გარემო და ხელოვნება 
თემა -  განსხვავებული ხედვა
საკითხი - ხელოვნების სხვადასხვა სტილი

სამიზნე ცნება (1) -  სახვითი ხელოვნების მხატვრულ-გამომსახველობითი საშუალებები (ელემენტები) და ხერხები (პრინციპები) (შედეგი: 1,2,3,4)
ქვეცნებები - ელემენტები (მოცულობა, ფაქტურა, შუქ-ჩრდილი, ფერის გრადაცია); პრინციპები (საგანთა თანაფარდობა, პროპორცია, დისპროპორცია) 

სამიზნე ცნება (2) - სახვითი ხელოვნების ტექნიკა  (შედეგი: 1,2,3,4)    
ქვეცნებები -  გრაფიკა, ფერწერა, მონასმი

სამიზნე ცნება (3) - სახვითი ხელოვნების დარგები და ჟანრები (შედეგი: 1,2,3,4)
ქვეცნებები - ჟანრი (ნატურმორტი)

სამიზნე ცნება (4) - სხვადასხვა  ეპოქის/კულტურის/ მიმდინარეობის / სტილის ხელოვნების სახასიათო ნიშნები/მხატვრული მახასიათებლები  (შედეგი: 1,2,3,4)   
ქვეცნებები - სტილი/მიმდინარეობა (მაგ., კუბისტური, სიურრეალისტური, რეალისტური, იმპრესიონისტული და სხვ.).

ქვესაკითხი - სხვადასხვა სტილის ნატურმორტი


	საკვანძო შეკითხვა - 
· როგორ გამოვსახო ნატურმორტი სხვადასხვა სტილში?
· შეიძლება თუ არა სხვადასხვა მხატვრულ ჩანაფიქრის გადმოსაცემად განსხვავებული სტილი შევარჩიო?

დახატე ნატურმორტი რომელიმე სტილში (მაგ., კუბისტური, სიურრეალისტური, რეალისტური, იმპრესიონისტული და სხვ.). გამოიყენე ფერწერის ან გრაფიკის ტექნიკა და სასურველი მასალა. შეარჩიე სტილისთვის დამახასიათებელი მხატვრული ხერხები (მაგ., საგანთა თანაფარდობა, პროპორცია, დისპროპორცია, მოცულობა, ფაქტურა, შუქ-ჩრდილი, ფერის გრადაცია, მონასმი და სხვ.).

ნაშრომში/ ნაშრომის პრეზენტაციისას ხაზგასმით წარმოაჩინე: 
· რა ჟანრის ნამუშევარი შექმენი? (სამ. ცნება 3)
· რომელი სტილის ნამუშევარი შექმენი და რატომ შეარჩიე ის? (სამ. ცნება 4)
· როგორ გამოიყენე ამ სტილის მხატვრული მახასიათებლები ნამუშევრის შესაქმნელად? (სამ. ცნება 1,2,4)


	ძირითადი რესურსი:
დავალების საკითხებთან და დასამუშავებულ ქვეცნებებთან დაკავშირებული თვალსაჩინოება, ცნობილი ხელოვნების ნიმუშები, თეორიული მასალა და სხვ.



-
	თემატური ბლოკი - გარემო და ხელოვნება
თემა -  სამყაროს მრავალფეროვანი ასახვის გზები 
საკითხი - ნამუშევრის ანალიზი

სამიზნე ცნება (1) -  სახვითი ხელოვნების მხატვრულ-გამომსახველობითი საშუალებები (ელემენტები) და ხერხები (პრინციპები) (შედეგი: 1,2,3,4)
ქვეცნებები - ელემენტები (ფერი); პრინციპები (პერსპექტივა (ხაზოვანი და ჰაეროვანი, სივრცე), კომპოზიციური განაწილება)

სამიზნე ცნება (2) - სახვითი ხელოვნების ტექნიკა  (შედეგი: 1,2,3,4)    
ქვეცნებები - ფერწერა, გრაფიკა

სამიზნე ცნება (3) - სახვითი ხელოვნების დარგები და ჟანრები (შედეგი: 1,2,3,4)
ქვეცნებები - ჟანრი (პეიზაჟი)

სამიზნე ცნება (4) - სხვადასხვა  ეპოქის/კულტურის/ მიმდინარეობის / სტილის ხელოვნების სახასიათო ნიშნები/მხატვრული მახასიათებლები  (შედეგი: 1,2,3,4)   
ქვეცნებები - ეპოქა/მიმდინარეობა/სტილი (აღორძინება, კლასიციზმი, რომანტიზმი, იმპრესიონიზმი, პოსტიმპრესიონიზმი, თანამედროვე ხელოვნება)

ქვესაკითხი - სხვადასხვა ეპოქის/მიმდინარეობის/სტილის პეიზაჟის ანალიზი


	საკვანძო შეკითხვა - რა შეიძლება გავიგოთ ნამუშევრის ანალიზის მეშვეობით?

აირჩიე რომელიმე ეპოქის/მიმდინარეობის/სტილის (აღორძინება, კლასიციზმი, რომანტიზმი, იმპრესიონიზმი, პოსტიმპრესიონიზმი, თანამედროვე) ერთი ნამუშევარი, სადაც პეიზაჟია გამოსახული. პრეზენტაციის სახით წარმოადგინე მხატვრული ანალიზი.

ნაშრომში/ ნაშრომის პრეზენტაციისას ხაზგასმით წარმოაჩინე: 
· არჩეული ეპოქის/ პერიოდის/ მიმდინარეობის/ სტილის მხატვრული მახასიათებლები. (სამ. ცნება 4)
· დარგი, მასალა, ტექნიკა. (სამ. ცნება 2,3)
· ანალიზი (მხატვრულ-გამომსახველობითი საშუალებები (ელემენტები) და ხერხები (პრინციპები)).(სამ. ცნება 1,4)

	ძირითადი რესურსი:
დავალების საკითხებთან და დასამუშავებულ ქვეცნებებთან, დაკავშირებული თვალსაჩინოება, ცნობილი ხელოვნების ნიმუშები, თეორიული მასალა და სხვ.



-
	თემატური ბლოკი - საზოგადოება და ხელოვნება
თემა -  ხელოვნება და ყოველდღიურობა
საკითხი - რას და როგორ გვიყვება ხელოვნება

სამიზნე ცნება (1) -  სახვითი ხელოვნების მხატვრულ-გამომსახველობითი საშუალებები (ელემენტები) და ხერხები (პრინციპები) (შედეგი: 1,2,3,4)
ქვეცნებები - ელემენტები (ხაზი, ფერი: ცივი თბილი, კონტრასტული, მონათესავე, ნახევარტონები, ფერის გრადაცია); პრინციპები (კომპოზიციური განაწილება, წონასწორობა, ძირითადის გამოყოფა)
(2) 
სამიზნე ცნება (3) - სახვითი ხელოვნების დარგები და ჟანრები (შედეგი: 1,2,3,4)
ქვეცნებები - დარგი (ფერწერა, გრაფიკა), ჟანრი (ყოფითი)

ქვესაკითხი - რაიმე მოვლენისადმი დამოკიდებულების გადმოცემა.


	საკვანძო შეკითხვა - როგორ გადმოვცე რაიმე ღირსშესანიშნავი მოვლენა და მისდამი დამოკიდებულება?

დახატე რაიმე ღირსშესანიშნავი მოვლენა შენი ცხოვრებიდან და მისდამი შენი დამოკიდებულება გადმოეცი შესაბამისი მხატვრული ხერხებით (ფერები, მაგ., ცივი, თბილი, კონტრასტული, მონათესავე, ნახევარტონები, ფერის გრადაცია, ხაზები). შექმენი გაწონასწორებული კომპოზიცია, გამოყავი ძირითადი.

ნაშრომში/ ნაშრომის პრეზენტაციისას ხაზგასმით წარმოაჩინე: 
· რა ჟანრის და დარგის ნამუშევარი შექმენი? (სამ. ცნება 3)
· რა მხატვრული ხერხებით გადმოეცი ჩანაფიქრი? (სამ. ცნება 1)


	ძირითადი რესურსი:
დავალების საკითხებთან და დასამუშავებულ ქვეცნებებთან, დაკავშირებული თვალსაჩინოება, ცნობილი ხელოვნების ნიმუშები, თეორიული მასალა და სხვ.



-
	თემატური ბლოკი - საზოგადოება და ხელოვნება
თემა -  ხელოვნება საზოგადოების სამსახურში                          
საკითხი - სხვადასხვა ეპოქაში საზოგადოების პრობლემებზე რეაგირება ხელოვნების გზით 

სამიზნე ცნება (1) -  სახვითი ხელოვნების მხატვრულ-გამომსახველობითი საშუალებები (ელემენტები) და ხერხები (პრინციპები) (შედეგი: 1,2,3,4)
ქვეცნებები - ელემენტები (ფონისა და გამოსახულების ურთიერთმიმართება, ფერი (მაგ., ძირითადი, კონტრასტული)); პრინციპები (კომპოზიციური განაწილება) 

სამიზნე ცნება (2) - სახვითი ხელოვნების ტექნიკა  (შედეგი: 1,2,3,4)    
ქვეცნებები - გრაფიკა, კოლაჟი, აპლიკაცია, შერეული ტექნიკა, ფოტომონტაჟი, ციფრული ტექნოლოგიები

სამიზნე ცნება (3) - სახვითი ხელოვნების დარგები და ჟანრები (შედეგი: 1,2,3,4)
ქვეცნებები - დარგი (გრაფიკა)

სამიზნე ცნება (4) - სხვადასხვა  ეპოქის/კულტურის/ მიმდინარეობის / სტილის ხელოვნების სახასიათო ნიშნები/მხატვრული მახასიათებლები  (შედეგი: 1,2,3,4)   
ქვეცნებები - ეპოქა/კულტურა/მიმდინარეობა/სტილი შეირჩევა კონკრეტული სასწავლო მიზნიდან გამომდინარე

ქვესაკითხი - პლაკატის საშუალებით სათქმელის საზოგადოებამდე მიტანა


	საკვანძო შეკითხვა - 
· როგორ შეიძლება გადმოვცე საზოგადოების პრობლემებისადმი საკუთარი დამოკიდებულება ხელოვნების საშუალებით? 
· როგორ გამოვიყენო პლაკატი საკუთარი დამოკიდებულებების გამოხატვისთვის? 

შექმენი პლაკატი რაიმე აქტუალურ თემაზე (მაგ., მოზარდი თაობის გამოწვევების შესახებ). იდეის უკეთ წარმოსაჩენად შეარჩიე შენთვის ნაცნობი რომელიმე ეპოქის/მიმდინარეობის/სტილის ხელოვნების მხატვრული მახასიათებლები. ნამუშევარში ტექსტი და გამოსახულებები გაანაწილე კომპოზიციურად. დაიცავი გამოსახულებების, წარწერების და სხვ. და ფონის ერთმანეთთან მიმართება და შეხამება. შეარჩიე ფერები (მაგ., ძირითადი, კონტრასტული). ჩანაფიქრის უკეთ გადმოსაცემად შეარჩიე და გამოიყენე ტექნიკა (გრაფიკა, კოლაჟი, აპლიკაცია, შერეული ტექნიკა, ფოტომონტაჟი, ციფრული ტექნოლოგიები) და მასალა.

ნაშრომში/ ნაშრომის პრეზენტაციისას ხაზგასმით წარმოაჩინე: 
· რომელი დარგის ნამუშევარი შექმენი? (სამ. ცნება 3)
· რა იდეა გადმოეცით პლაკატით და რა მხატვრულ გამომსახველობითი საშუალებები, ხერხები, მასალა და ტექნიკა შეარჩიეთ და გამოიყენეთ მის შესაქმნელად? (სამ. ცნება 1,2)
· როგორ გამოიყენეთ სხვადასხვა ეპოქის/მიმდინარეობის/სტილის ხელოვნების მხატვრული მახასიათებლები პლაკატის იდეის უკეთ გადმოსაცემად? (სამ. ცნება 3,4)


	ძირითადი რესურსი:
დავალების საკითხებთან და დასამუშავებულ ქვეცნებებთან, დაკავშირებული თვალსაჩინოება, ცნობილი ხელოვნების ნიმუშები, თეორიული მასალა და სხვ.



-
	თემატური ბლოკი - საზოგადოება და ხელოვნება
თემა -  კულტურული მემკვიდრეობა 
საკითხი - ჩემი ქალაქის, რეგიონის, სოფლის კულტურული მემკვიდრეობის გაცნობა/კვლევა და პოპულარიზაცია

სამიზნე ცნება (1) -  სახვითი ხელოვნების მხატვრულ-გამომსახველობითი საშუალებები (ელემენტები) და ხერხები (პრინციპები) (შედეგი: 1,2,3,4)
ქვეცნებები - ელემენტები (ფერი, ფონისა და გამოსახულების ურთიერთმიმართება); პრინციპები (კომპოზიციური განაწილება)

სამიზნე ცნება (2) - სახვითი ხელოვნების ტექნიკა  (შედეგი: 1,2,3,4)    
ქვეცნებები - გრაფიკა (კომპიუტერული ტექნოლოგიები)

სამიზნე ცნება (3) - სახვითი ხელოვნების დარგები და ჟანრები (შედეგი: 1,2,3,4)
ქვეცნებები - დარგები (შერჩეული ძეგლების შესაბამისი)

სამიზნე ცნება (4) - სხვადასხვა  ეპოქის/კულტურის/ მიმდინარეობის / სტილის ხელოვნების სახასიათო ნიშნები/მხატვრული მახასიათებლები  (შედეგი: 1,2,3,4)   
ქვეცნებები - ეპოქა/კულტურა/სტილი (შერჩეული ძეგლების შესაბამისი)

ქვესაკითხი - ტურისტული გზამკვლევის შექმნა


	საკვანძო შეკითხვა - როგორ შევქმნა ტურისტული გზამკვლევი ჩემი ქალაქის, რეგიონის, სოფლის კულტურული მემკვიდრეობის გაცნობის/კვლევის და პოპულარიზაციის მიზნით?

შექმენით თქვენი ქალაქის/ სოფლის/ რეგიონის/ მხარის ღირსშესანიშნაობებისა და კულტურის ძეგლების ტურისტული გზამკვლევი (ბუკლეტი) კომპიუტერული გრაფიკის გამოყენებით, სადაც იქნება სრული ინფორმაცია ძეგლების შესახებ (მაგ., დარგი, ეპოქა, მხატვრული მახასიათებლები და სხვ.). მუშაობისას ყურადღება გაამახვილეთ ტექსტისა და ვიზუალური მასალის კომპოზიციური განაწილებაზე, შრიფტის ზომაზე, ფერზე, სტილზე, გვერდის დიზაინსა და სხვ.

ნამუშევარში/ ნამუშევრის წარდგენისას ხაზგასმით წარმოაჩინე:
· ძეგლების შექმნის ეპოქა, მხატვრული მახასიათებლები (სამ. ცნება 4)
· დარგი (სამ. ცნება 3)
· როგორ გამოიყენე კომპიუტერული გრაფიკა (სამ. ცნება 2)
· როგორ გამოიყენე მხატვრულ-გამომსახველობითი საშუალებები და ხერხები (ტექსტის და ვიზუალური მასალის კომპოზიციური განაწილება, შრიფტის ზომა, ფერი, სტილი, გვერდის დიზაინი და სხვ.). (სამ. ცნება 1)


	ძირითადი რესურსი:
დავალების საკითხებთან და დასამუშავებულ ქვეცნებებთან, დაკავშირებული თვალსაჩინოება, ცნობილი ხელოვნების ნიმუშები, თეორიული მასალა და სხვ.



-
	თემატური ბლოკი - ადამიანი ხელოვნებაში
თემა -  ადამიანი - ხელოვნების ობიექტი
საკითხი - რეალიზმი და სტილიზაცია

სამიზნე ცნება (1) -  სახვითი ხელოვნების მხატვრულ-გამომსახველობითი საშუალებები (ელემენტები) და ხერხები (პრინციპები) (შედეგი: 1,2,3,4)
ქვეცნებები - ელემენტები (შუქ-ჩრდილი; ფორმა: ბრტყელი და მოცულობითი; ფერი: ფერის გრადაცია);  პრინციპები (პროპორცია, დისპროპორცია). 

სამიზნე ცნება (2) - სახვითი ხელოვნების ტექნიკა (შედეგი: 1,2,3,4)     
ქვეცნებები - ფერწერა, გრაფიკა, შერეული ტექნიკა.

სამიზნე ცნება (3) - სახვითი ხელოვნების დარგები და ჟანრები (შედეგი: 1,2,3,4)
ქვეცნებები - ჟანრი (პორტრეტი)

სამიზნე ცნება (4) - სხვადასხვა  ეპოქის/კულტურის/ მიმდინარეობის / სტილის ხელოვნების სახასიათო ნიშნები/მხატვრული მახასიათებლები (შედეგი: 1,2,3,4)    
ქვეცნებები - ეპოქა/კულტურა/მიმდინარეობა/სტილი შეირჩევა კონკრეტული სასწავლო მიზნიდან გამომდინარე

ქვესაკითხი - ადამიანის რეალისტური და სტილიზებული გამოსახვა


	საკვანძო შეკითხვა - 
· როგორ გამოვსახო ადამიანი რეალისტურად და სტილიზებულად?
· შეიძლება თუ არა სხვადასხვა მხატვრულ ჩანაფიქრის გადმოსაცემად განსხვავებული მხატვრული ხერხები შევარჩიო და მივუსადაგო?

შექმენი ორი ადამიანის პორტრეტი. ერთი რეალისტური, მეორე - სტილიზებული. შესაბამისად გამოიყენე მოცულობითი ან ბრტყელი ფორმები, ფერის გრადაცია, შუქ-ჩრდილი, პროპორცია, დისპროპორცია. გამოიყენე ფერწერის, გრაფიკის, შერეული ტექნიკა. 

ნაშრომში/ ნაშრომის პრეზენტაციისას ხაზგასმით წარმოაჩინე: 
· როგორი პორტრეტები გამოსახე? (სამ. ცნება 3)
· რის მიხედვით შეარჩიე სტილი და რატომ? (სამ. ცნება 4)
· როგორ გამოიყენე მხატვრული ხარხები, საშუალებები, მასალა და ტექნიკა ჩანაფიქრის გადმოსაცემად თითოეულ ნამუშევარში? (სამ. ცნება 1,2)


	ძირითადი რესურსი:
დავალების საკითხებთან და დასამუშავებულ ქვეცნებებთან, დაკავშირებული თვალსაჩინოება, ცნობილი ხელოვნების ნიმუშები, თეორიული მასალა და სხვ.



-
	თემატური ბლოკი - ადამიანი ხელოვნებაში
თემა -  ადამიანის შინაგანი სამყარო
საკითხი - თვითგამოხატვის გზები

სამიზნე ცნება (1) -  სახვითი ხელოვნების მხატვრულ-გამომსახველობითი საშუალებები (ელემენტები) და ხერხები (პრინციპები) (შედეგი: 1,2,3,4)
ქვეცნებები - ელემენტები (ფერი (ცივი, თბილი, კონტრასტული, ნახევარტონები), ფორმა, ხაზი, კონტური)

სამიზნე ცნება (2) - სახვითი ხელოვნების ტექნიკა  (შედეგი: 1,2,3,4)    
ქვეცნებები - ფერწერა, გრაფიკა, შერეული ტექნიკა

სამიზნე ცნება (3) - სახვითი ხელოვნების დარგები და ჟანრები (შედეგი: 1,2,3,4)
ქვეცნებები - დარგი (ფერწერა, გრაფიკა); ჟანრი (პორტრეტი (ავტოპორტრეტი))

სამიზნე ცნება (4) - სხვადასხვა  ეპოქის/კულტურის/ მიმდინარეობის / სტილის ხელოვნების სახასიათო ნიშნები/მხატვრული მახასიათებლები  (შედეგი: 1,2,3,4)   
ქვეცნებები - სტილი/მიმდინარეობა (მაგ., სიურრეალიზმი, კუბიზმი, აბსტრაქციონიზმი, ექსპრესიონიზმი)

ქვესაკითხი - შინაგანი სამყაროს გადმოცემა მხატვრული ხერხებით


	საკვანძო შეკითხვა - როგორ შევარჩიო მხატვრული ხერხები და საშუალებები შინაგანი სამყაროს გადმოსაცემად ნამუშევარში?

გამარჯობა, ეს მე ვარ!  

დახატეთ ავტოპორტრეტი, სადაც გადმოსცემთ თქვენს შინაგან სამყაროს რეალური ან წარმოსახვითი სამყაროს ფონზე. გამოიყენეთ შერეული ტექნიკა (ფერწერა და გრაფიკა). მოხაზეთ თქვენი სილუეტი კონტურით. შიგნით ჩახატეთ თქვენი შინაგანი სამყარო: ფიქრები, ოცნებები, სურვილები, განწყობა, ხასიათი, შინაგანი მდგომარეობა და სხვ. შეარჩიეთ ის სტილი/ მიმდინარეობა (მაგ., სიურრეალიზმი, კუბიზმი, აბსტრაქციონიზმი, ექსპრესიონიზმი), ფერები (ცივი, თბილი, კონტრასტული, ნახევარტონები), ფორმები, ხაზები, რომელიც დაგეხმარებათ უკეთ მიიტანოთ მაყურებლამდე სათქმელი. გადაწყვიტეთ, კონტურს გარეთ როგორ სამყაროს დახატავთ (რეალურს თუ წარმოსახვითს) და რამდენად მსგავსი ან განსხვავებული (კონტრასტული) იქნება ეს ორი სამყარო. 
ნამუშევარში/ნამუშევრის წარდგენისას ხაზგასმით წარმოაჩინეთ:
· რის მიხედვით შეარჩიეთ სტილი/ მიმდინარეობა (მაგ., სიურრეალიზმი, კუბიზმი, აბსტრაქციონიზმი, ექსპრესიონიზმი) და როგორ გამოიყენეთ მათთვის დამახასიათებელი მხატვრული ხერხები თქვენი შინაგანი სამყაროს გადმოსაცემად? (სამ. ცნება 4)
· კიდევ რა ხერხები და საშუალებები (ფერი, ხაზი, ფორმა) გამოიყენეთ თქვენი შინაგანი და გარემომცველი სამყაროს გადმოსაცემად ავტოპორტრეტში? (სამ. ცნება 1,3)
· როგორ გამოიყენეთ შერეული ტექნიკა (ფერწერა და გრაფიკა) ჩანაფიქრის გადმოსაცემად? (სამ. ცნება 2)


	ძირითადი რესურსი:
დავალების საკითხებთან და დასამუშავებულ ქვეცნებებთან, დაკავშირებული თვალსაჩინოება, ცნობილი ხელოვნების ნიმუშები, თეორიული მასალა და სხვ.

